                                                   
Радзіма.

Радзіма. Якое чароўнае слова,
Ў ім водар вясны і калоссяў жытнёвых,
Шумлівых лясоў з сінім небам гамонка,
Вянкі з васількоў і пяшчотных рамонкаў.

Радзіма. Якое  шаноўнае слова:
Бацькоўскі куток і бацькоўская мова,
Матуліны песні, рушнік – вышыванка,
Льняная кашуля, абрус – самабранка.

Радзіма. Якое высокае слова.
У ім вартасць медаляў за бой і працоўных, 
Зямля беларусаў пад белымі крыламі
Гасцінная, шчодрая, светлая, мірная.

Дзе ў свеце яшчэ ёсць такая краіна,
Што  сэрца сабой назаўжды паланіла?
Табе ў любові, мой край, прызнаюся
І Слаўлю цябе, і табой ганаруся!

